
1.Իրավական ակտի անհրաժեշտությունը (նպատակը)
Սույն նախագծի ընդունման անհրաժեշտությունը պայմանավորված է ՀՀ քաղաքաշինության կոմիտեի պատվիրատվությամբ իրականացվող կապիտալ շինարարական ծրագրերի բնականոն ընթացքի ապահովմամբ՝ համաձայն ՀՀ կառավարության 2015 թվականի մարտի 19-ի N 596-Ն որոշմամբ սահմանված կարգի կառուցապատման նպատակով անհրաժեշտ թույլտվությունների ձեռքբերմամբ: 
Մասնավորապես՝ մի շարք օբյեկտներում շինարարական աշխատանքերի ընթացքը դանդաղել է՝ պայմանավորված անշարժ գույքի սեփականության իրավունքի սուբյեկտների փոփոխություններով, երբ շենք-շինությունների կառուցապատումն իրականացվում է պետության կողմից ՀՀ պետական բյուջեի ֆինանսական միջոցների հաշվին, սակայն հողատարածքը, որի վրա իրականացվում է կառուցապատումը հանդիսանում է համայնքային սեփականություն։ Այս պարագայում շենքերի և շինությունների նկատմամբ սեփականության իրավունքի պատշաճ գրանցում իրականացնելու նպատակով անհրաժեշտություն է առաջացել իրականացնել հողի նվիրատվություն/նվիրաբերություն Հայաստանի Հանրապետությանը, հետևաբար՝ ընդունել համապատասխան համայնքների ավագանիների որոշումներ և ՀՀ կառավարության համապատասխան որոշումներ, սեփականության իրավունքի հետագա գրանցում ՀՀ կադաստրի կոմիտեում, ինչը պահանջել է ժամանակային հավելյալ ռեսուրսներ։
Որոշ դեպքերում հողի գործառնական և նպատակային նշանակությունների անհրաժեշտ փոփոխությունների իրականացումը իր ազդեցությունն է ունեցել շինարարական աշխատանքների ընթացքի վրա։ 
Շինարարության թույտվության երկարաձգման անհրաժեշտության օբյեկտիվ պատճառ է նաև հանդիսացել եղանակային պայմաններով պայմանավորված շինարարական աշխատանքների հետաձգումը։
Միաժամանակ նշենք, որ շինարարական աշխատանքների ընթացքին զուգահեռ որոշ դեպքերում նախագծանախահաշվային փաստաթղթերում լրամշակումներ, նախագծային նոր լուծումներ տալու անհրաժեշտություն է առաջացել, որոնք իրականացվել են սահմանված կարգով և ունեցել տևական ժամանակ:
Շինարարական աշխատանքների ավարտի հետաձգումը մի շարք դեպքերում պայմանավորված է եղել կապալառուների կողմից աշխատանքերի ծավալների թերի իրացումով, ընդ որում՝ այս պարագայում վերջիններիս նկատմամբ կիրառվել են օրենքով սահմանված պատասխանատվության միջոցներ։

2․Ընթացիկ իրավիճակը
ՀՀ քաղաքաշինության կոմիտեի պատվիրատվությամբ իրականացվող օբյեկտների համար 2025 թվականին պահանջվող շինարարության թույլտվության և ավարտված օբյեկտի շահագործման թույլտվության տեղական տուրքերի վճարման նպատակով անհրաժեշտ է ընդամենը՝ 122,975.4 հազար դրամ, որից
· թվով 20 ավարտված օբյեկտների շահագործման թույլտվության տեղական տուրքի համար՝ 900.0 հազար դրամ,
· թվով 19 օբյեկտի, որոնց ավարտը նախատեսված է 2025 թվականին, տեղական տուրքի համար՝ 26,990.0 հազար դրամ, այդ թվում.
· շինարարության թույլտվության երկարաձգման համար՝ 25,815.0 հազար դրամ
· շահագործման թույլտվության համար՝ 1,175.0 հազար դրամ:
· թվով 22 նոր մեկնարկվող օբյեկտների շինարարության թույլտվության համար՝ 23,270.4 հազար դրամ,
· թվով 5 ընթացիկ այլ օբյեկտների (շարունակական) շինարարության թույլտվության երկարաձգման համար՝ 7,815.0 հազար դրամ
· թվով 2 նոր մեկնարկվող օբյեկտների նախագծման թույլտվության  տեղական տուրքի համար՝ 64,000.0 հազար դրամ

3.	Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտեի աշխատակիցները:

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծով ՀՀ պետական բյուջեի եկամուտների և ծախսերի էական ավելացում կամ նվազեցում չի նախատեսվում:

5.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 թվականի նոյեմբերի 18-ի N1902-Ն որոշմամբ հաստատված ՀՀ կառավարության 2021-2026 թվականների գործունեության միջոցառումների «Քաղաքաշինության կոմիտե» բաժնի
- 18-րդ կետի նպատակներից՝ «Վարչական, առողջապահական, մարզական, մշակութային և հանրակրթական նշանակության օբյեկտների շենքային պայմանների բարելավում․․․»:

